
KOMUNIKATË PËR SHTYP 

Ambasadori i Shteteve të Bashkuara e viziton projektin ‘Biznesi pa kufij’ 

Ambasadori i Shteteve të Bashkuara, Paul Wohlers e ka vizituar sot Projektin e USAID-it 
‘Biznesi pa kufij’ që implementohet nga Qendra për themelimin e bizneseve në 
Manastir (Business Start-up Center, BSC). USAID e financon Qendrën me $ 1.3 milionë, 
për projektin trevjeçar me synim të përshpejtimit të  zhvillimit ekonomik në pjesën jugore 
të Maqedonisë, përmes mbështetjes së ndërmarrjeve mikro dhe të vogla.  
 
“Projekti i USAID-it ‘Biznesi pa kufij’ ka shënuar shumë të arritura. Gjatë vitit të kaluar janë 
trajnuar mbi 700 persona nga rajoni i Pellagonisë për aftësi të ndryshme afariste. 
Njëherazi, Projekti i ka ndihmuar 33 sipërmarrësve në themelimin dhe regjistrimin e 
bizneseve të tyre, kurse 33 kompani tjera ekzistuese janë mbështetur për përmirësimin e 
rezultateve të punës. Si rezultat i kësaj janë krijuar 57 vende të reja pune” ka deklaruar 
Ambasadori Wohlers.  
 
Ambasadori i ka dëgjuar edhe idetë e biznesit nga nxënësit e shkollave të mesme, të 
cilët kanë marrë pjesë në mini-garën “Pashkët nga pikëvështrimi i sipërmarrësit”. Gjatë 
qëndrimit në Manastir, Ambasadori i ka vizituar edhe kompanitë që kanë përfituar nga 
Inkubatori i Qendrës së bizneseve, ku është biseduar për mbështetjen që e marrin 
kompanitë nga projekti. Përveç kësaj, Ambasadori ka qenë i pranishëm edhe gjatë 
garimit për planet afariste, që ka qenë në vijim e sipër në Qendër, ku sipërmarrësit i 
kanë prezantuar planet afariste për të cilat kërkojnë mbështetje.  
 
SHËNIM PËR REDAKTORËT: 
Që nga viti 1993, populli amerikan ka investuar mbi 500 milionë dollarë amerikanë në Maqedoni 
përmes USAID-it. USAID është duke punuar me popullin e Maqedonisë për hapjen e vendeve të 
punës, përforcimin e institucioneve dhe praktikës demokratike, avancimin e edukimit të 
integruar dhe përgatitjen e nxënësve për forcën e punës. Këto nisma e përkrahin tranzicionin e 
Maqedonisë drejt demokracisë stabile dhe prosperuese. USAID siguron ndihmë ekonomike dhe 
humanitare për më tepër se 100 shtete. Për më tepër informata, ju lutemi vizitoni: 
http://macedonia.usaid.gov/ ose Facebook profilin tonë në 
http://www.facebook.com/#!/USAIDMacedonia. 


